
Tgkingal ali mosa tmlenga

Ciida, mesa ka tama mu *“ Pawan nita mkkesa tikuh baro gaga mesa. ”
tmiyu dgiyaq baro ka baga na. Ini ku kela mesa maha hmuwa duri, smnegun
kunaq bukuy na tama mu. Bsiyaq name hari mkkesa ma, nigan kingan behin
bicig ma cmucac ka berah nami. Nglun na napa na tokan ka tama mu,
gyanun na ka paga baro hiya, mangan putun ma mtahu pniq rqeda hiya.

“ Hai ku ngaguc hayan. ” mesa ka tama mu. Ini gbsiyaq de wisu dunganl.

“ Nita Pawan ” mesa ka tama mu, smnegun ku naq bukuy na dungan. Kela
naq maha smqetiq brhengin. Egu ka pnagan na de, spuun na ma bkeyun na
denu. mapa miyan pnkingan pnuupu na brhengin ma dumoi kingal pnupu na
ka baga na tama mu nana.

Kela na naq pmuman brhengin dnamux hiya. Anu ado bsiyaq ini niqi
di, nigan beling qtaan dnamux baro nii di, ye mngungu ado gqmuyux de,
maha chebuy behing na truma denu, hudriqun quyux ka lukus meniq dgiyaq
de maha kndudun msekuy ka hei denu mesa. Kiya ka ssaan na muman
brhenging ka dnamux na.

Mhedu nami pbleyaq mubun ka dnamux de, ini bale ksange ka baga na

tama mu nana. Desun ku na skadi btakan sekuy ma ghuni slmeun na tlenga

icux, meyah name dehuk behin hini de mkeeman hari di. Kika mosa ku
dmayo pure tikuh ido ka yaku, gaga naq smalu qyugeya desun tmlenga
kusun ka tama mu nana. Egu bale ka tlengun nana ka tgkingan ali meyah
dehuk Imiqu hini.

Ye gmita gaga ku pre ido ka tama mu, kika wada quri ngaguc, meyah
de “ manu ni Pawan ” mesa ka tama mu, “ tai niqan ta begu mahun di ” ga
dmoi kingan qoric weewe ka baga na. kela naq wada mosa posa gapi btunux
ka hani miyan dehuk cida. Ki kesun kuna “ Hai ku ngaguc hayan. ” ““ Sruki
hayan, mahun ta begu kiya hari ” mesa. Bobo nami mnekan ido, tloung
name bebe behin hiya. Dmayo ku tama mu smuyuk negun, desun miyan
tmlenga kusun. Anu “ ini baka de maha ta kbberih meyah smnuyuk hini
dungan ” mesa ka tama mu.

Nii ka ali tgkingan meyah ku smnegun tmlenga ka tama mu, egu bale
ka wada mu klaun dmayo meyah tmlenga dgiyaq hini. Kndudun bale
keeman ka karac nii, kibale ini hari tehei ka doriq mu duri, muku ku taqi ma,
tqwilaq paru ka pngerah gaga karac baro, kibale dheya ka gaga kmlawa

yami ““ bleyaq mtaqi keeman nii ”” mesa.

